
RAPORTI PËRFUNDIMTAR I AKTIVITETEVE TË DREJTORISË PËR BUJQËSI 2025

Objektivat dhe Qëllimet e Drejtorisë për Bujqësi
Drejtoria për Bujqësi në Komunën e Gjilanit ka për qëllim kryesor mbështetjen e zhvillimit të sektorit bujqësor, përmirësimin e kushteve të punës dhe jetesës së fermerëve, si dhe nxitjen e zhvillimit të qëndrueshëm dhe rritjen e konkurrueshmërisë së këtij sektori

Objektivat për vitin 2025 ishin të fokusuara në këto drejtime:
1. Rritja e kapaciteteve profesionale të fermerëve përmes trajnimeve dhe kurseve të specializuara, me qëllim përmirësimin e aftësive të tyre teknike dhe menaxheriale.
2. Përmirësimi i infrastrukturës bujqësore përmes investimeve në rrugë rurale, sisteme ujitjeje dhe struktura mbështetëse për bujqësinë.
3. Mbështetja për rritjen e rendimentit bujqësor përmes subvencioneve dhe granteve për materiale dhe teknologji bujqësore moderne.
4. Zhvillimi i sistemeve të mekanizimit bujqësor, duke siguruar makineri dhe pajisje që rrisin efikasitetin e punës dhe ulin kostot e prodhimit.
5. Nxitja e diversifikimit të produkteve bujqësore.
6. Mbështetja administrative dhe profesionale për aplikimet për subvencione dhe grante, me qëllim që fermerët të përfitojnë maksimalisht nga mundësitë e ofruara nga institucionet qeveritare dhe ndërkombëtare.
7. Zhvillimi i projekteve të qëndrueshme bujqësore, me fokus në përdorimin efikas të resurseve natyrore dhe në ruajtjen e mjedisit.

1. Investimet në përmirësimin e infrastrukturës bujqësore
• Përmirësimi i rrugëve rurale për nevoja të bujqësisë
Gjatë këtij viti janë riparuar gjithsej 850 metra rrugë rurale për nevoja të bujqësisë, si në vijim:
a. Në fshatin Ponesh, rruga deri te ferma e Lulit, me gjatësi 250 metra;
b. Në fshatin Ponesh, rruga e Muhagjerëve, me gjatësi 300 metra;
c. Në fshatin Verbicë e Zhegocit, një rrugë me gjatësi 300 metra.

Vlera e përgjithshme e investimit në këto rrugë është 16,312.09 €.

• Ngritja e një pike për grumbullimin dhe ruajtjen e frutave të pemëve të imëta dhe produkteve pyjore jodrusore
Në bashkëpunim me Organizatën Qeveritare Turke (TIKA) dhe Shoqatën “Mjedrat e Kosovës”, është ngritur një pikë grumbulluese për frutat e pemëve të imëta (mjedra, dredhëza, manaferra, boronica), si dhe për produkte pyjore jodrusore (këpurdha, kaqa, etj.). Vlera e këtij projekti është 40,000.00 €, investim i financuar 100% nga TIKA.

2. Zhvillimi i Kapaciteteve Profesionale të Fermerëve
Drejtoria e Bujqësisë, përmes ekspertëve të saj dhe në bashkëpunim me Shërbimin Këshillimor të Ministrisë së Bujqësisë Pylltarisë dhe Zhvillimit Rural (MBPZHR), si dhe me organizata të tjera qeveritare dhe joqeveritare, ka realizuar disa trajnime me qëllim ngritjen e kapaciteteve profesionale të fermerëve. Këto trajnime janë fokusuar në aftësimin e fermerëve për përdorimin e teknologjive moderne në prodhimtarinë bujqësore, me synim rritjen e produktivitetit dhe përmirësimin e cilësisë së prodhimit
Tabela nr. 1. Trajnimet e realizuara dhe numri i përfituesve.
	Nr. 
	Tematika 
	Pjesmarrës 

	1
	Boronica dhe kultivimi i saj
	11

	2
	Prodhimtaria e fidanëve te perimeve   
	10

	3
	Krasitja dimërore e pemëve
	7

	4
	Dredhëza dhe kultivimi i saj
	8

	5
	Krasitja e pemëve
	9

	6
	Përgatitja e bletëve për kullotë
	8

	7
	Turizmit bujqësor në Kosovë – Gjilan
	22

	8
	Krasitja verore e pemëve
	11

	9
	Kultivimi i pemëve të imëta
	14

	10
	Prodhimtaria e perimeve në sera     
	13

	11
	Ushqimi voluminoz për kafshët
	11

	12
	Ruajtja e frutave të pemëve
	9

	13
	Rritja artificiale e bletëve
	11

	14
	Vjelja e mjaltit
	13

	15
	Përgatitja e shoqërive të bletëve për dimërim
	10

	16
	Trajtimi i shoqërive të bletëve kundër varratozës
	15

	17
	Ushqyerja e shoqërive të bletëve
	12

	18
	Kontrollimi i shoqërive të bletëve në muajin tetor
	17

	19
	Aplikimi i acidit oksalik për trajtimin dimëror të shoqërive të bletëve
	12

	
	Gjithsejt pjesëmarrës:
	224



3. Mbështetje Financiare përmes subvencioneve:
Tabela nr. 2. Projektet e realizuara përmes subvencioneve, 2025.
	Nr.
	Projekti 
	Qëllimi 
	Partnerët
	Vlera 
	Numri i përfitueseve

	1
	Projekti për furnizimin e fermerëve me farë misri dhe pleh artificial
	Rritja e sipërfaqeve te mbjella me misër dhe shtimi i rendimentit për njësi të sipërfaqes. 
	Komuna 100%
	43,600.00
	743

	2
	Projekti për furnizimin e fermerëve me farë gruri dhe pleh artificial
	Rritja e sipërfaqeve të mbjella me grurë dhe shtimi i rendimentit për njësi të sipërfaqes.
	Komuna 100% 
	190,000.00
	979

	3
	Projekti për subvencionimin e prodhuesve të qumështit me nga 10 cent/litër.
	Rritja e kapaciteteve të fermave dhe shtimi i sasisë dhe cilësisë së qumështit
	Komuna 100%
	100,936.70
	45

	4
	Projekti për furnizimin e bletarëve të rinj me nga 3 shoqëri bletësh dhe trajnimin e tyre
	Rritja e numrit të bletarëve, rritja e kapaciteteve profesionale të bletarëve, shtimi i prodhimit të mjalti etj.
	Komuna 100%
	17,700.00
	50

	5
	Projekti për dhurimin e lopëve qumështore dhe viqave 
	Rritja e kapaciteteve të fermave dhe shtimi i prodhimëtarisë së produkteve blegtorale
	Shkolla e Agrobiznesit “Sahit Avdiu” Gjilan
	Afërsisht 20,000.00
	10




4. Mbështetja e fermerëve gjatë aplikimit për Grante dhe Subvencione:
· Mbështetja administrative dhe profesionale e fermerëve gjatë aplikimit për subvencione, të cilat ndahen nga Ministria për Bujqësi, Pylltari dhe Zhvillim Rural. Për të lehtësuar aplikimin, fermerët aplikojnë nëpër komuna, gjegjësisht përmes Drejtorisë për Bujqësi. Gjatë vitit 2025, për subvencione ose, siç quhen ndryshe, për pagesa direkte, kanë aplikuar gjithsej 889 fermerë, me vlerë të përgjithshme prej 2,153,610.89€, të cilëve u është ofruar asistencë profesionale nga stafi i Drejtorisë.
· Mbështetja administrative dhe profesionale e fermerëve që aplikuan për grante. Gjatë vitit 2025, kemi pranuar gjithashtu 40 aplikacione për grante, të cilat financohen nga MBPZHR në bashkëpunim me GIZ-in gjerman

5. Shqyrtimi i kërkesave të ndryshme nga zyrtari ligjor i drejtorisë
Zyrtari ligjor i Drejtorisë merret me shqyrtimin e lëndëve të ndryshme: kërkesave, ankesave, aplikimeve te fermerëve për subvencione, kërkesave për ndërrimin e destinimit të tokave bujqësore etj. Gjatë vitit 2025 janë pranuar dhe shqyrtuar 2256 lëndë të ndryshme dhe u janë kthyer përgjigjjet palëve të caktuara. 

6. Të hyrat nga shërbimet e ndryshme të sektorit juridik të Drejtorisë
· Të hyrat nga ndërrimi i destinimit të tokave bujqësore
Janë 53 lëndë të shqyrtuara, kurse shuma e të hyrave nga ky aktivitet është 61,558.00
· Të hyrat nga taksa e shoqatave të gjuetarëve
Janë 3 shoqata të gjuetarëve të cilat posedojne secila prej tyre terrenin e taktuar, vendgjuetinë e saj. Për shfrytëzimin e vendgjuetive shoqatat paguajnë taksë vjetore. Shuma e përgjithshme e të hyrave nga ky aktivitet është 3,590.00€

[bookmark: _GoBack]7. Vlerësimi i dëmeve të shkaktuara nga fatkeqësitë natyrore dhe fatkeqësitë tjera
Tabela nr. 3. Dëmet e shkaktuara nga fatkeqësitë natyrore dhe fatkeqësitë e tjera gjatë vitit 2025.
	Nr.
	Lloji i dëmit
	Numri i aplikuesëve
	Vlera e dëmit/€

	1
	Ngricat 
	6
	211,823.82

	2
	Breshëri
	24
	60,414.51

	3
	Vërshimet
	2
	5,250.00

	4
	Zjarri 
	6
	32,264.29

	5
	Dëmi nga kafshët e egra (ariu) 
	1
	1,800.00

	6
	Era e fortë
	2
	1,508.00

	
	Gjithsej:
	
	313,060.62




Përfundim
Në vitin 2025 janë realizuar një numër projektesh për mbështetjen e fermerëve dhe të sektorit të bujqësisë, me fokus në rritjen e kapaciteteve profesionale të fermerëve, zhvillimin e infrastrukturës bujqësore, subvencionimin e sektorëve me interes për bujqësinë, mekanizimin bujqësor, si dhe ofrimin e asistencës për fermerët e interesuar për aplikim në subvencione dhe grante të ndara nga Ministria e Bujqësisë, Pylltarisë dhe Zhvillimit Rural. Këto aktivitete kishin për qëllim përmirësimin e kushteve të jetesës së fermerëve dhe ndikimin e drejtpërdrejtë në zhvillimin ekonomik të Komunës së Gjilanit.
Mirpo, për shkak të problemeve politike dhe mosmiratimit në kohë të buxhetit të komunës, një pjesë e konsiderueshme e projekteve të planifikuara për këtë vit mbetën të parealizuara. Drejtoria për Bujqësi, Pylltari dhe Zhvillim Rural do të vazhdojë angazhimin e saj për të siguruar realizimin e këtyre projekteve në vitet në vijim, me fokus të veçantë në mbështetjen e sektorëve kyç të bujqësisë, përfshirë përmirësimin e kapaciteteve teknologjike dhe ofrimin e asistencës për fermerët, me qëllim rritjen e konkurrueshmërisë së sektorit bujqësor dhe krijimin e mundësive më të mira për zhvillimin e tij.












Gjilan, 17.12.2025					ing. Nazmi Rapuca
						u.d. i Drejtorit të Drejtorisë për Bujqësi

